
   Пĕлĕтсем

   Сăвар Эртиван | Сăвă

   Инçетелле вĕçеççĕ,

инçетелле вĕçеççĕ пĕлĕтсем.

Çитсе курман çĕрсем енне чĕнеççĕ,

çитсе курман çĕрсем енне

чĕнеççĕ пĕлĕтсем.



* * *

Хĕвел питне хуплать тесе

ан хурлăр,

ан хурлăр пĕлĕте.

Çĕре вăл кирлĕ,

çĕре вăл кирлĕ сулхăн сăн пама,

тата мана –

кăштах тунсăхлама.



* * *

Пĕлĕттĕм,

кам сăмахне,

кам сăмахне йывăра илчĕ-ши пĕлĕтĕм.

Çул-йĕре уяса та тăмарĕ,

куççуль витĕр утса алне сулчĕ те

çухалчĕ.



* * *

Пĕлĕтсем,

ăмсанатăп сире, пĕлĕтсем –

инкек мĕскерне чухламастăр эсир,

тăшман аллине пĕлейместĕр эсир,

пĕлĕтсем.

Пĕлĕтсем,

хĕрхенетĕп сире, пĕлĕтсем –

телей пылакне тутанмастăр эсир,

юлташ аллине пĕлейместĕр эсир,

пĕлĕтсем.

